
沙田瀝源邨祿泉樓一名感染新冠

肺炎的78歲女病人，昨日下午離

世，令染疫死亡人數增至五人，同

日則新增一宗輸入的確診個案。政

府抗疫督導委員會專家顧問、中文

大學呼吸系統科講座教授許樹昌昨

日表示，香港近日以輸入個案為

主，僅得零星本地感染個案，相信

天氣熱似乎對本地疫情有點幫助，

疫情算是緩和，並相信稍後大學等

加入令病毒檢測數量提高後，只要

病毒沒有擴散到社區就是相對安

全，可以放寬社交距離措施，但擴

散至社區或同時出現幾個不明來歷

的群組個案，就要收緊措施。他並

提醒，呼吸道病毒於冬天較活躍，

故不應放鬆。

■香港文匯報記者 文森

祿泉樓嫗離世 染疫亡增至5人
昨增一輸入個案 許樹昌：病毒冬天較活躍不應放鬆

陳劍琴借派糭播「獨」反屈煤氣公司「干預」

香港文匯報訊（記者 文森）印度政府3月下旬起為控
制新冠病毒疫情，禁止所有國際航班升降，導致近4,800
名香港居民滯留當地，政府先後派出四班包機接載超過
800名港人，其中第四班包機昨日下午3時50分抵港，所
有乘客抵港後被安排到衞生署設於亞洲國際博覽館的臨時
檢測採集深喉唾液樣本以進行新冠病毒檢測後，被送往檢
疫中心接受強制檢疫14天。
特區政府安排的第三班及第四班包機，分別從印度的兩

個城巿班加羅爾及欽奈出發，並先後於周四（18日）及昨
日（20日）抵港，兩班機共接載280名身處印度東南部的
香港居民，大部分為有特殊需要人士，包括孕婦、患者和
幼童，以及他們的同行家人，而他們須自付機場費用。
大部分乘客下機時也都有佩戴口罩，甚至是穿保護衣

物，但當中亦有小孩未有戴上口罩。由於仍有大批香港居
民滯留印度，特區政府表示，將會按照實際情況分批協助
滯留居民返港。

攬炒派為咗喺立會選
舉中擠走小黨派，以
「大局為重」嘅名義搞
咗嗰「初選」，搞到內
訌越來越大。街工話會

參加初選但「唔跟大隊」派人「出
戰」，更唔簽「素人」嘅「共同綱
領」，令街工現任立法會議員白頭佬
（梁耀忠）眾叛親離，不但令自己黨僅
有嘅4個區議員之一退黨，就連同佢喺
立法會一起搞事嘅朱凱廸、郭家麒、尹
兆堅等，都同「素人」一齊發聯合聲明
話唔會參與有街工嘅初選機制喇。
街工賴皮，一班諗住參選嘅攬炒派就
乘機割席。「新西初選協調會」成員噚
日發表聯合聲明，話希望初選繼續進
行，但「既然街工已表明不會遵守初選
協定，街工已失去參與資格。因此我們

不會參與有街工參與的初選機制。」聲
明又狠批街工破壞咗參選人之間的互信
及初選的公信力，影響極壞，隨時會觸
發「骨牌效應」，令好不容易建立起來
的初選機制毀於一旦。
有份參加聯署聲明嘅有朱凱廸、郭

家麒等現任攬炒派立法會議員，亦有
屯門區議員伍健偉、林進、張可森等
所謂「素人」。

何惠彬退黨 不忘攞街坊着數
街工元朗區議員何惠彬就直情嬲到退

黨，並發長文「分析時事」，話唔同意
街工及白頭佬參選，若要參選，就一定
要參加攬炒派初選並接受協議。佢又批
街工此舉猶如事先講明「我會彈弓手」，
係純粹嘅利益計算，置協議於不顧，更
係跟同路人「耍官腔」、玩弄修辭。

何惠彬都幾「醒」，出位時亦不忘
搵街坊攞着數。佢話離開街工將失去
地區工作嘅關鍵資源，退黨之後冇咗
議辦，變成「無殼蝸牛」，更會資金
緊張，因此要「厚住臉皮」同天耀區
街坊講：「有錢出錢，有力出力」。
又話若無街坊支持，議辦嘅5條友就只
能做返「傳統區佬」。

網民貼相 吹雞唔選白頭佬
facebook網民「腿蛋治」亦貼咗張舊

年七一衝擊立法會嗰陣，白頭佬喺煲
底俾黑衣人拉走嘅相，又喺張相上寫
住「全民送忠」，吹雞大家唔選白頭
佬，又話「梁耀忠你唔好係（喺）度
獻世啦，你已經累到香港雞毛鴨血，
香港冇人再需要你。」
其實，街工過去幾年都屢爆內訌

嘅，2016年，梁錦威因與周偉雄不和
而退出；2018年，27名成員因街工解
散勞工組並解僱員工一事而退黨，街
工人數大減四分一；同年，時任區議
員周偉雄、白頭佬嘅「徒弟」黃潤達
亦退黨。講到底，攬炒派所謂嘅「齊
上齊落」，一到選舉就現晒形，就係
各自爭取自己嘅政治利益而已。

■香港文匯報記者 杜思文

香港文匯報訊（記者 文森）立法會垃圾徵
費條例草案委員會逾半委員早前已經表示同意
終止審議相關法案，委員會明日將開會討論未
來工作路向，垃圾徵費草案勢將胎死腹中。環
境局局長黃錦星昨日強調，即使疫情令推動環
保政策的工作減慢，減廢回收工作不會因而停
止。

垃圾徵費立法料胎死腹中
社會上討論多時的垃圾徵費立法預料將要胎

死腹中，黃錦星昨日上午接受電台訪問時表
示，過去一年所發生的連串社會事件拖慢了立
法會工作，倘有議員對法案有比較堅持的意
見，對立法進程影響會很大。
他說，終止審議草案是議會的決定，政府只

可以盡量配合，但強調減廢及環保工作不會因
為垃圾徵費未能落實而受影響。政府未來會以
多管齊下的方式繼續加強減廢回收工作，包括
將「家居廚餘回收變電」計劃擴展至資助住宅
屋苑加裝智能廚餘回收箱，廚餘將運往小蠔灣
廠房發電。
同時，東區早前已率先推行覆蓋區內一半屋

苑的廢塑膠回收先導計劃，乾淨回收率逾九
成，沙田區和觀塘區其後會陸續加入計劃。不
過，黃錦星承認，減廢回收、電動車普及化，
以及生態教育等環保政策推廣，在疫情下因為
限聚令而進度受阻。
黃錦星又提到環境局將推出的「綠色就業」

計劃，將提供400個政府公務員職位及500個
有時限職位，目的不單是增加就業機會，還期
望可以追回政策進度，包括向環保業界提供資
助，希望提供最少200個職位，提升應屆畢業
生投入環保行業的意慾。目前，計劃反應相當
正面，如電動車普及化會招聘數十人，但申請
人數已達千計。

咬係對方出錯？每年，煤氣公司都會
贊助區議員派糭畀街坊，可惜今年呢
個善心活動就俾攬炒派區議員騎劫，
藉住派糭宣傳「反港區國安法」甚至
播「獨」。香港文匯報日前向煤氣公
司查詢，對方話聯絡各區區議員時，
已經講明「在宣傳資料上及派發現場
不應帶有具政治宣傳的口號或內
容」，並會中止同違反協議者合作。
其中，被中止合作嘅就有荃灣區議員
陳劍琴，突然無糭派點扮有政績？咪
唯有喺facebook屈煤氣公司係作「政
治決定」同「干預區議員辦事處」
囉！
香港文匯報日前發現，元朗區攬炒
派區議員康展華喺派「愛心糭」嘅領
取券上面印咗「反對國安法」嘅政治
宣傳標語，後來康展華回覆本報查詢
嗰陣，已經跪低話同咗煤氣公司道
歉，話事件全因佢辦事處嘅職員喺
「印刷上出錯」，而佢亦「overlook咗
（冇注意）」。咁又係嘅，攬炒派平
時只會嗌口號，乜嘢民生嘢都唔理，
難得有人捐糭畀佢哋派嚟扮吓有政績
梗係咩都肯啦，唔道歉搞到冇得派，

到時點同街坊交代？
不過，另一個借「愛心糭」嚟播
「獨」而被煤氣公司警告會中止與其
合作的陳劍琴，就盡顯無賴本色，見
煤氣公司要中止合約就即刻發難，聲
大夾惡反屈對方，街坊亦都冇「愛心
糭」攞。
事緣陳劍琴喺facebook大晒自己有

糭派嗰陣，每張相無論近鏡遠景都影
到一啲寫住「光復香港、五大訴求」
嘅旗幟，結果就被煤氣公司停止贊
助。陳劍琴聲稱，自己辦事處放啲乜
嘢「擺設」都唔代表煤氣公司立場，
而煤氣公司亦無權「干預」、「審
查」或要求佢清理「擺設」。

死撐影相「無可避免」現「獨」旗
佢仲死撐話自己「從沒向受惠人士
及公眾發表任何有關政治訴求的言
論」，只係影相時「背景無可避免地
出現本處內部一面印有『光復香港，
時代革命』側面之旗幟擺設」，要求
煤氣公司收回對佢藉愛心活動散播政
治言論嘅指控。
原本以為陳劍琴死雞撐完飯蓋就

算，點知佢跌咗落地仲要揦返揸
沙，發難話「尊重煤氣公司中止與
本人合作的『政治決定』。唯
（惟）以贊助物資之名行監控及審
查議員辦事處內擺設之實，此舉本

人無法接受」。

網民：毀約仲咁大聲氣？
幾乎所有網民留言都一面倒批評陳

劍琴「錯又唔認，打又唔企定」。
「Nagi Allison」質問：「而（𠵱 ）家
係你違反協議在先，即係毀約，仲咁
大聲氣？」曾投票畀陳劍琴嘅「Chu
Gigi」就理性分析：「首先，有你個樣
嗰張相咁啱影埋後面的banner是無可
厚非，但近鏡影到糭嗰張，好難講得
過去話咁啱影到；其次，你哋選嗰時
成日提倡革新社區，不要蛇齋餅糭，
過咗大半年，革新社區未見到，又湯
又糭就見唔少。仲有，今次都幾明顯
你係借派糭宣傳政治理念，咪認咗佢
囉，請問你何來『表示遺憾』既理由
呢？當初信你先投咗票，我宜（𠵱 ）
家就真係非常遺憾。」
「于佐治」就話：「反上去或拉埋
一邊就得啦，講大話都唔用吓腦。」
「Roy Lee」就揶揄：「建議陳議員直
頭紋呢八隻字喺個額頭度，咁就真係
無可避免喇。」
「譚若佳」亦理性指出：「妳自己
蠢咗都可以賴落對家到（度）妳好嘢！
全香港也有不少的『泛民』議員， 也
和煤氣公司合作派糭， 他們也在辦事
處掛了『光復香港』的banner，但是
他們擺上社交平台的相，已經刻意去

避免那條banner出現在相片中，從而
避免瓜田李下，失去合作的機會。妳
作為一個社工，甚至是一個社區持份
者，明知道政府是這樣的，粽（糭）
和愛心湯是由煤氣去贊助，人哋有一
組人是負責社區企業及區議會聯絡，
你的行徑是累人的。換一張沒有ban-
ner角度的相有幾難，除非妳係死蠢。
下次醒目少少，唔好累到你啲戰友，
以後申請不到任何公營機構的贊
助。」 ■香港文匯報記者 鄭治祖

港府印度包機抵港
送乘客亞博館檢測

■網民示範，近鏡拍攝宣傳照片，完
全可避免「港獨」旗幟入鏡。 fb圖片

攬炒派「素人」割席 杯葛有街工初選

■網民喺張相上寫住「全民送忠」，吹
雞大家唔選白頭佬。 fb圖片

昨日離世的78歲女病人（第一千零九十
二宗個案）居於祿泉樓8樓，是住在

祿泉樓首名確診的34歲包裝女工（第一千
零八十四宗個案）對面。威爾斯親王醫院發
言人表示，該名女病人本月2日入院治療，
當時發燒、呼吸困難及咳嗽，但情況穩定。
病人情況其後轉差，本月8日轉送深切治療
部，其間需要插喉丶洗腎及使用呼吸機協助
呼吸，並需注射強心針，治療期間病情持續
惡化，至昨日下午5時33分離世。發言人表
示院方對病人離世感到難過，會為其家屬提
供適切協助。

昨三康復病人出院
至於昨日新增的確診個案，衞生防護中心
指患者為一名居於菲律賓40歲女子。她上
周五（19日）抵港，當日開始頭痛，病毒化
驗證實呈陽性後，由亞洲博覽館送往瑪嘉烈

醫院。目前累計有1,128宗確診及一宗疑似
個案。昨日再有三名確診病人出院，至今有
1,077名確診或疑似病人康復出院。
許樹昌同日表示，此前的沙田瀝源邨祿泉

樓及嘉里物流群組個案至今未知感染源頭，
貨倉環境樣本亦找不到病毒，沒有客觀證據
證明病毒經貨物輸入，可能是有輸入病例引
致社區出現隱形傳播鏈，並相信祿泉樓群組
主要因環境污染傳播病毒。
他續說，有專家到屋邨進行氣體及模擬測
試，相信下周會有結果，確定是否與渠管裂

縫有關。至於該群組，一度危殆的首名女患
者已轉為穩定，毋須插喉。

應否取消限聚 視乎檢測能力
被問及特區政府應否取消限聚令，許樹昌

認為要視乎香港的新冠病毒檢測能力，並預
計大學、私家診所及私家醫院8月會加入提
供檢測服務，每日能夠做到7,000個樣本檢
測，若檢測數量高，會更易放寬措施。
他續說，即使香港間中會出現零星個案，只

要沒有擴散到社區就是相對安全的，政府可放

寬社交距離措施，若擴散至社區或同時出現幾
個不明來歷的群組個案，就應收緊有關措施。

若京疫情擴散 倡停豁免檢疫
針對北京最新疫情，許樹昌說香港部分公

務及商務人士從內地入境時獲豁免14天家
居檢疫，政府現時要求入境時留呼吸道樣本
及進行14天醫學監測，若北京疫情受控，
問題不大，「北京取消很多航班，亦透過小
區管理控制人群出入，相信控制疫情嘅機會
非常高。」不過，一旦北京疫情不幸擴散至

其他地方，就要考慮收緊香港的措施，暫停
該些由北京扺港人士的豁免檢疫安排。

留意粵有否爆發 才開放健康碼
被問及何時推行粵港澳互認健康碼，許樹

昌表示，須視乎各地疫情是否受控，特別是
內地傳媒早前報道1,500多名曾與爆發疫情
的新發地農產品批發市場密切接觸的人士到
廣東，當地政府仍在尋找有關人士進行檢
測，香港需要密切留意廣東有否疫情爆發，
才可開放三地互認的健康碼。

▲許樹昌昨日表示，香港近日以輸入個案為主，僅得零星
本地感染個案，相信天氣熱似乎對本地疫情有點幫助，疫
情算是緩和。 資料圖片

◀祿泉樓一名感染新冠肺炎的78歲女病人，昨日下午離
世，令染疫死亡人數增至五人。 資料圖片


